
Aningaasarsianit akileraarutit pillugit Inatsisartut inatsisaata 

allanngortinneqarneranik Inatsisartut inatsisaat (Akeqanngitsumik 

biileqarnerup, akiliunneqarluni angalanerit, akeqanngitsumik 

oqarasuaateqarnerit, akeqanngitsumik internetseqarneq, 

akeqanngitsumik nerisaqarnerup, akeqanngitsumik 

ineqartinneqarnerup akileraarutitigut nalinga, akileraarutini 

ilanngaatinik il.il. inatsimmi aalajangersaaneq, suliffeqarfiit nunani 

allani illersornissamut oqartussat sullillugit suliassanik suliarinnittartut 

Kalaallit Nunaanni akileraarutitigut angerlarsimaffeqarnissamik 

pisussaaffeqarnerat, transfer pricingimi uppernarsaasiinissamut 

piumasaqaatinik naammassinninnginnermi pineqaatissiissutit aamma 

ingerlatseqatigiiffiit akileraarummik akiliigallartarnerat il.il.) 

(Naalakkersuisoq for Finanser og Indenrigsanliggender) 

Siunnersuut tunngavigalugu ataatsimiititaliamit paasineqarpoq 

siunnersuuteqarnermi siunertaq pingaarneq tassaasoq maleruagassat 

pisariinnerusumik aqunneqarsinnaalersinnissaat kiisalu ajunngitsorsiat nalingisa 

naapertuunnerusumik annertussusilerneqarnissaat. 

Ukiorpaalunngortuni, una inatsit atuuttukkut, suliffimmiit ajunngitsorsiaqarneq 

akileraartarneq ingerlanneqarpoq. Tamatta taanna nalunngilarput, suliffimmiit 

oqarasuaateqartitaaneq, biileqartitaaneq il.il. akilraartitsineq ingerlanneqarpoq . 

Soorlumi 2017-18-19-20 Aningaasanut Inatsisissanut nalimmassaanissaq 

siunertaasarsimasut  Naamassineqartarsimanatilli. Nalimmassaaneq 

kinguarsarnagu 2021-mut ilanngunniarneqarpoq. Nalimmassaasimannginnerup 



 
kingunerisaanik pisut ilaanni akileraarusianit appasinnerusumik 

akileraaruserneqartarnerat piviusuusoq. 

Siunnersuut suliffeqarfinnut  akileraarusigaanngitsunik ajunngitsorsianik 

aqutsinermut ajornannginnerulersitsisunik atulersitsisoqassaaq. 

Akileraarusiaanngitsunik ajunngitsorsiatut taaneqartartut aningaasarsianik, 

aaqqissutikkut nalimmassaannginnermik, pineqartut akileraarutitigut 

oqilisaaffigenqartartut, Naalakkersuisut naliliinerat, Inuit Ataqatigiiniitt 

isumaqatigaarput. 

Aningaasaqarnermut ataatsimittitaliamiit akeqanngitsumik biileqartaanermut 

sammisumik, apeqqutigineqarpoq, Naalakkersusiut   akeqanngitsumik 

biileqartarnerat pisariaqanngitsutut nalilerneqarluni apeqqutigineqarpoq. 

Ulloq manna tikillugu sulisitsisup biileqarttsinera, allatuulli akileraarfiusarnera 

erseqqissanerpoq.  

Nunatsinni inuit 48.000 akileraartartuupput. Uanilu pineqartumi 

ajunngitsorsisartut  3.400-t pineqarput. 

Taakkuullutik qafaasissumi akissarsiallit, allat nalinginnaasumik 

pisinnaatitaaffiginngisaannik periarfissallit. 

Periarfissat ilagaat oqarasuaateqartitaaneq, naatsorsornerani attaveqqaammut 

akikitsimut soorlu qaammammut 500 kr-mut attaveqaateqarnermut akiliummut 

sanilliullugu suli akikinnerusumik akileraartalernermik ajunngitsussarsiffiussaaq. 

Taamaalillunga ajungitsorsiassaat ilaat ersarissaatigalugit, aappassaaneernissat 

akuerissagatta oqaatigissavara. 


